
Teldreka ka margi

sesa ku stimacéli ngelenges ka, bilate ku tiblenga sakura mragi.

Musukuro na viene, mama ka lamici kwa si gili abé ya. mdidiri kename

papaingulu cikicikile pisésingi. mamaka latilila nema ku skalrigi ni tumani

Teldreka.

Teldreka iké na rgerge. likela na ulithithieke acilé, matulung lungu
macoripi na rgerge maragere, tulodo si madro na masikiu lane na
makagulugulénga si sierenge. like na sikiululane ka deda rgerge ku
matubukubukuru, mdeleme na pikisia mukani birlelé. ngurgerge
dodadavece. ongké mabribisi na angatu. cngle na uthili thilibi. rarame si
anguragera thilibi na uthilithili bi. iké rena suvongvongo, kené iduduru
ngimani makasiengenga.

ku yiene usibire nuvamanga na mngsle cvélé ka. iké ku pakili vua
dranga na ongseéng. si madilri pisi alapi sareke tidane. mucuba laser pedri.
tédranga ikainge kidri ku oséng. idulru made muwa ababano, makasi.
cikicikile ka sakura tipa reveké. talapingcige mia, kené ka iké Teldreka.
apethani kukulru. tapubuele na ongséng mia. sipéliya nga si ike nga.

Teldreka iké totamua tulodo ngutibila rena Taukiana tékadra

suvongvongo thilithilibi, ina makacvélé nga kelakicira, muka ni madro na

suvongvongo, amani tékika na mukani birlelé pikisia cngle margi thilithibi
na suvongvongo.

sesa ka uténg ma na ha yia ki mama pikiudunema, mua Lumusu rena.
lagia keneme ngutibilila rena ku daderane. songkénema, tibira rena. ka
madro tékika lunglungé mililivi na matibabaru cilé. laiké madro na ico.
pétiré ku hayia dra. si luva lungulungé, lacngle kename mama na mua pétilé
hayia ku nukara nema.

iku ongkéname “ Lumusu rena tibila tidaveda veca ”, ka ubicilri ngi
made ku makagulugulé nga. Na akalenge. Si rarame thilithilibi ngi ngieci.
cngle dia ku matulunglungu rena sakura na margi. “ Lusmsu rena tibila
tidave daveca ” ka. sakura margi. tékika na thkadane. si valevaleke doda
vedavece mililivi, pacengcengle, kename ka ugia tukupsiasingi, gia
dovedace si lételé mara siavavadia ku makasierngenga. 1ké mrabrabiri
angingilri, siliké rodu dovedavace mua blinge mara gere rgerge. misérodu
cngle kené ka sakura na margigi mabilibisi, maragi buetmade, musukuro

manangneke, angingilri kedredreme made ithithieke.

